
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ছড়া






তার পরে জানা গেল গাঁজাখুরি সবটাই,

মাথা-ফাটাফাটি আদি মিছে জনরবটাই।

মাছ নিয়ে বকাবকি করেছিল জেলেটা,

পচা কলা ছুঁড়ে তারে মেরেছিল ছেলেটা।

আসল কথাটা এই অটলা ও পটলা

বাধালাে ধর্মঘটে জন ছয়ে জটলা।

শুধু কুলি চার জন করেছিল গােলমাল,

লাল-পাগড়ি সে এসে বলেছিল ‘তােল্ মাল’।

গুড়ের কল্সিখান মেতে উঠে ফেটেছিল,

রাজ্যের খেকিগুলাে শুঁকে শুঁকে চেটেছিল;

বক্তৃতা করেছিল হরিহর শিকদার—

দোকানিরা বলেছিল, এ যে ভারি দিকদার।

সাদা এই প্রতিবাদ লিখেছিল তারিণী,

গ্রামের নিন্দে সে যে সইতেই পারে নি।

নেহাত পারে না যারা পাবলিশ না ক’রে

সব-শেষ পাতে দিল বর্জই আখরে।

প্রতিবাদটুকু কোনাে রেখা নাহি রেখে যায়,

বেল থেকে তাল হয়ে গুজবটা থেকে যায়।

ঠিকমত সংবাদ লিখেছিল সজনী—

সহ্য না হল সেটা, শুনেছে বা ক’জনই।

জ্যাঠাইয়ের বেহাইয়ের মামলাটা ছাড়াতে

যা ঘটেছে হাসি তার থেকে গেল পাড়াতে।

